
Annotatsiya

Ushbu magqgolada zamonaviy onomastika sohasidagi taniqli xorijiy olimlar — Richard Coates, Patrick Hanks,
Ernest Weekley va David Millsning ilmiy izlanishlari tahlil qgilinadi. Jumladan, ularning shaxs ismlari, familiyalar va
toponimlarning etimologiyasi, tarixiy shakllanishi va lingvistik xususiyatlari bo‘yicha olib borgan tadqiqotlari ko'rib
chiqiladi. Shuningdek, mazkur olimlarning onomastika va umumiy lingvistika rivojiga qo'shgan nazariy va amaliy hissasi
yoritiladi. Mazkur maqola onomastika va tilshunoslik yo‘nalishida tadqiqot olib borayotgan mutaxassislar uchun muhim
ilmiy manba bo'lib xizmat qiladi.

AHHOMauyus

B daHHOU cmambe paccmampusaromcsi Hay4Hble Uuccrie0o8aHuUsi U38eCMHbIX 3apybexHbIX OHOMacmos
cospemeHHocmu — Pudapda Koymca, lNampuka XasHkca, OpHecma Yuknu u [seuda Munnca. AHanusupyromecs ux
mpyObl 10 3MUMOIIO2UU, UCMOPUYECKOMY (hOPMUPOBAHUID U JIUH28UCMUYECKUM XapakmepucmuKaM JTUYHbIX UMEH,
gamunul u monoHumos. Kpome moeo, oceeuwjaemcs eknad OaHHbIX y4YeHbIX 8 pasgumue OHoMacmuku u obwel
JIUH2BUCMUKU KaK 8 meopemuyYyeckoM, mak u 8 rnpuknadHom acriekme. Cmampbs npedcmasnsgem cobol UEeHHbIU
UCMOYHUK 01151 Crieyuanucmos, 3aHUMaroUUXcsi OHOMacmuy4yecKuMU U JIUH28UCMUYECKUMU Uccie0o8aHUsIMU.

Abstract

This article examines the scholarly research of leading foreign onomasticians in modern studies—Richard
Coates, Patrick Hanks, Ernest Weekley, and David Mills. It analyzes their contributions to the etymology, historical
formation, and linguistic characteristics of personal names, surnames, and place names. The article also highlights their
theoretical and practical impact on the development of onomastics and general linguistics. This study serves as a
valuable academic resource for researchers in the fields of onomastics and linguistics.

Kalit so‘zlar: Onomastika, etimologiya, familiyalar, joy nomlari, lingvistika, tarixiy tadqiqotlar, toponimiya,
antroponimiya.

KIRISH

Onomastika insoniyat tarixiy madaniyatining ajralmas gismi bo‘lib, shaxs ismlari va joy
nomlarining kelib chigishini, ularning ma’no va tuzilishini o‘rganadi. Zamonaviy onomastik
tadgiqotlar tilshunoslik, tarix, madaniyat va ijtimoiy jarayonlar bilan uzviy bog'liqdir. Onomastik
birliklar inson hayoti, jamiyat taraqgiyoti va tafakkuri bilan chambarchas alogador bo‘lgan til
hodisalari sifatida o‘rganiladi. Ular xalgning tarixiy xotirasi, mentaliteti, urf-odati va dunyogarashini
aks ettiradi. Shu bois, onomastika nafagat sof lingvistik tahlil doirasida, balki madaniy, tarixiy,
sotsiologik va antropologik yondashuvlar bilan ham tadqiq etiimoqda.

Bugungi kunda xalgaro migyosda olib borilayotgan onomastik izlanishlar nomlarning tizimli
o‘rganilishi, ularning kelib chigish sabablari, semantik qatlamlari va ijtimoiy funksiyalarini
aniglashda muhim ahamiyat kasb etmoqgda. Aynigsa, ingliz tilshunosligida onomastika faniga katta
e’tibor qaratilib, bu borada ko‘plab yetuk olimlar tomonidan nazariy va amaliy izlanishlar olib
borilgan. Ushbu magolada Richard Coates, Patrick Hanks, Ernest Weekley va David Mills kabi
taniqli xorijlik tilshunos olimlarning onomastika sohasiga qo‘shgan hissasi tahlil gilinadi.

ADABIYOTLAR TAHLILI VA METODLAR

Richard Coates - zamonaviy onomastika sohasida faoliyat yuritayotgan olimlardan biri. U
ingliz joy nomlari va familiyalarining etimologiyasi bo‘yicha ko‘plab tadqiqotlar olib borgan. U
onomastika sohasida ko‘plab asarlar yaratgan va nomlarning tarixi, ma’nosi, tuzilishi va lingvistik
tahlili bilan shug‘ullangan. “The Oxford Dictionary of Family Names in Britain and Ireland”
(R.Coates, P.Hanks, P.McClure, 2016)[8]. Bu asarda Britaniya va Irlandiyadagi familiyalar va
ularning etimologiyasi hagida ma’lumotlar keltirilgan. U ingliz onomastikasining tanigli olimi sifatida,
o‘zining ilmiy ishlarida shaxs ismlari, joy nomlari va ularning evolyutsiyasini o‘rganishga katta hissa
go‘shgan. R.Coates onomastikaning asosiy yo‘nalishlarini klassifikatsiya gilgan. U joy nomlarining
tahlili, tarixiga lingvistik jihatdan ilmiy yondashgan. limiy ishlarida Buyuk Britaniya va Irlandiyada
ishlatiladigan ingliz, shotland, uels, irland, kornish va muhojirlar familiyalarini o'z ichiga olgan
45000 dan ortiq familiya yozuvlarini o‘zida mujassam etgan ko‘plab muhim fikrlarni keltirgan.
Ushbu lug‘atda 100 dan ortiq kishilar tomonidan ishlatiladigan familiyalar birma bir kiritiigan. Har bir
yozuvda familiyaning turlicha yozilish shakllari, kelib chigishi shu jumladan etimologiyasi, dastlabki
foydalanish dalillari bilan birga familiyaning paydo bo‘lishi, ya’'ni XIX asrgacha bo‘lgan davomiylikni
o'z ichiga olgan.

P.Hanks - Ingliz familiyalari va ularning ma’nolari bo‘yicha ko‘plab ilmiy ishlar gilgan. Uning
“Dictionary of American Family Names” (P.Hanks., 2003) asari orqali ismlar va joy nomlarini tahlil
qilish, ularning lingvistik, madaniy aspekti va tarixiy jihatlarini o‘rganishga qaratilgan [7].
P.Hanksning tadqiqotlarida joy nomlari va tilning o‘zgarishlari orasidagi bog'liglikni o‘rganish
alohida o'rin tutadi. U onomastik birliklar va tilning tarixi o‘rtasidagi alogalarni o‘rganishga katta
e’tibor qaratgan. Amerika Qo‘shma Shtatlarida keng tarqalgan familiyalar hagida batafsil ma’lumot
olish uchun ushbu lug‘at nashri yaratilgan. Ushbu nashr 10 yillik tadqgigot va 30 nafar tahrirchi
ishtirokida tayyorlangan bo'lib, unda mamlakat bo'ylab 70,314 ta familiya hujjatlashtirilgan.
Tahrirchi P.Hanks boshchiligida 100 million AQSh aholisining ismlari to‘plangan va tanlash
mezonlari orqali ishlab chigilgan. Tanlov jarayonida kamida 100 marta uchraydigan familiyalar
aniglangan va keyingi bosqichda ularning lingvistik kelib chigishi o‘rganilgan. Har bir familiyaning
muayyan til yoki madaniyat bilan bog'ligligi tekshiriigan va shu orqali nomlash an’analari tahlil
gilingan. Madaniy assimilyatsiya jarayonlari hagida ma’lumot olish uchun ham ismlarning o‘ziga
xosligi o‘rganilgan. Shuningdek, familiyalar geografik manzillarga bog‘lanib, ma’lum bir
hududlardagi etnik guruhlarning mavjudligi aniglangan. Mazkur lug‘atda familiyalar hagida ularning
ma’nosi, millati, muqobil yozilish shakllari, ularga xos bo‘lgan odatiy ism va familiyalar haqidagi
ma’lumotlar keltirilgan. Ushbu ilmiy tadgiqot familiya va ularning tarixiy-madaniy ildizlarini
o‘rganishda muhim ahamiyatga ega.

NATIJALAR VA MUHOKAMA

XIX-XX asr onomastika sohasining serqirra ijodkori E.Veekleydir. Olim tilshunoslik,
onomastika va etimologiya bo‘yicha asarlar yaratgan. Ismlar [given names] va familiyalar
[surnames] tarixini o‘rganish, ularning kelib chiqishi, ijtimoiy va madaniy ta’sirlarini tahlil qilish
bo‘yicha ish faoliyatini yuritgan. Uning “The Romance of Names” (Weekley, 2023) nomli kitobi ism
va familiyalarning etimalogik, tarixiy, lingvistik, turli davrlardagi o‘zgarishlari va ijtimoiy kontekstini
tahlil qgilgan[9]. Familiyalarning ganday shakllanganligi, kasb-hunar, joy nomlari va xulg-atvor
asosida yaratilgan familiyalar hagida ma’lumot beradi. U ism va familiyalarning geografik kelib
chigishini kasb-hunar va shaxsiy xususiyatlarga asosan tasniflagan. Inglizfamiliyalarining Norman
bosqini, feodal tuzum va sanoat inqilobi kabi tarixiy davrlardagi rivojlanish xususiyatlari o‘rganilgan.
E.Veekley ism va familiyalarni tadqiq qilishda tarixiy hujjatlar va lingvistik materiallardan
foydalangan. Uning asarlarida ko‘plab tarixiy misollar va statistik materiallar mavjud. Til va tarixning
boy to‘gimasi orqgali nomlarning kelib chigishi, ma’nosi va madaniy ahamiyati tahlil gilingan.
E.Veekley nomlar ortidagi sirli tarixni ochib beradi va har bir nomda yashiringan fikr, davr, vogea va
bog‘lanishlarni tadqgiq etadi. U o'zining sinchkov tadgiqotlarida qadimiy afsonalar, tarixiy shaxslar
va tilning ta‘siri bilan bog‘liq tanish nomlarning qiziqarli hikoyalarini ochib beradi. Asarda,
shuningdek, adabiyot, folklor va ommaviy madaniyatdagi nomlarning ahamiyati ham o‘rganilgan. U
ertaklar va mifologiyadagi ramziy nomlardan tortib, adabiyot va ko‘ngilochar sohalardagi taxalluslar
va soxta ismlar orgali nomlarning shaxslar va ularning hikoyalariga bo‘lgan ta‘sirini tahlil gilgan.
Mazkur asar hayotiy faktlar, gizigarli ma’lumotlar bilan to‘yinganligi, tilning xilma-xil madaniyatga

bo‘lgan ehtirom bilan ajralib turadi. Olimning mavzuga bo‘lgan gizigishi har bir sahifada aks etadi
va o'‘quvchini kashfiyot va izlanishlar olib borishga chorlaydi. Bu asar onomastika sohasida klassik
asar sifatida e’tirof etilgan bo'lib, uning chuqur tadqigotlari, tushunarli bayoni va qizigarli uslubi
uchun yuqori baholangan. Bu kitob lingvistlar, tarixchilar va tilshunoslik bilan giziggan har bir kishi
uchun muhim manba hisoblanadi. Asarda Mesopotamiya va Misr kabi gadimiy sivilizatsiyalardan
tortib, zamonaviy global jamiyatgacha bo‘lgan nomlarning boy tarixi va madaniy ahamiyati yuksak
darajada yoritib berilgan. Tarixga yoki nomlar mohiyatiga qiziggan har bir shaxs uchun bu ilmiy
asar onomastika dunyosining noyob jihatlarini ochib beradi.

D.Mills onomastika sohasidagi yetuk olimlardan biri bo'lib, asosan Buyuk Britaniya
geografik nomlarining etimologiyasi va tarixini o‘rganishga garatilgan. Uning ishlari lingvistika, tarix
va madaniyat sohalarini birlashtirib, geografik nomlarning kelib chigishi va ularning rivojlanish
dinamikasini o‘rganishga qaratilgan. U nomlarning mahalliy madaniyat va ijtimoiy jarayonlar bilan
bog'ligligi, yani diniy yoki siyosiy voqealar geografik nomlarning shakllanishiga ganday ta’sir
etganligini aniglagan. Uning “A Dictionary of British place-Names” (Mills, 2003) nomli asari Buyuk
Britaniyadagi geografik nomlarning to'liq etimologik lug‘atini taqdim etgan [6]. Ushbu lug‘atli asarda
D.Millsning tadgiqotlari Britaniyaning turli mintagalari, xususan, Angliya, Shotlandiya va Uels
geografik nomlariga bag‘ishlangan. U har bir mintagadagi nomlarning o‘ziga xos xususiyatlarini
tahlil qilib, ularni umumiy madaniy va lingvistik tendensiyalar bilan bog‘lagan. U o'z tadqiqotlarida
bir gancha innovatsion metodlarni qo‘llagan. Nomlarning tarkibini morfologik va semantik jihatdan
tahlil qilish orgali ularning asosiy ma’nosini aniglagan. Geografik nomlarning ilk yozma
manbalardagi ko'rinishlarini o‘rganib, ularning tarixiy rivojlanish bosgichlarini va tarqalishini
xaritalash orqali mintaqaviy o‘zgarishlarni vizual tarzda tahlil gilgan. Olim Buyuk Britaniyadagi
geografik nomlarning mavjud bo‘lgan anglo-sakson davridagi shakllangan nomlar, ularning bugungi
ko‘rinishi va Kkelt tilini geografik nomlarning semantik tarkibiga jiddiy ta’sirining muhim rol
o‘ynaganini aniglagan. Anglo-sakson, kelt, lotin va boshga gadimgi tillarning ushbu nomlarga
ta’sirini chuqur o‘rgangan.

D.Millsning tadgiqotlari nafagat onomastika sohasini rivojlantirdi, balki lingvistika, tarix va
madaniyat sohalari uchun muhim ma’lumot manbai bo'lib xizmat qildi. Uning ishlari geografik
nomlarning tarixiy rivojlanishiga doir keng gamrovli ma’lumotlar bera olgan. Onomastika sohasida
yangi tadgiqot usullari yaratilgan, shu bilan birga, Britaniya hududiy tarixining lingvistik manzarasi
yanada toliq ochib berilgan. Bu asar Buyuk Britaniya joy nomlariga bag‘ishlangan eng to'liq va
zamonaviy lug‘at bo‘lib, Angliya, Shotlandiya, Irlandiya va Uelsdagi 15 000 dan ortiq joy nomlari
alifbo tartibida yozilgan. Mazkur lug‘atda “Abbas Combe’dan “Zennor’gacha bo‘lgan grafliklar,
shaharlar va qishloglar nomlarining ma’nosi, uning kelib chiqishi, shuningdek, gadim zamonlardan
to bugungi kungacha bo‘lgan rivojlanish tarixi ochib berilgan. Mahalliy hududlar bo‘yicha ma’lumot
izlayotganlar uchun, leksikograflar va mabhalliy tarixchilar uchun bu lug‘at muhim manba
hisoblanadi. U joy nomlarining kelib chigishiga oid gimmatli ma’lumotlarni tagdim etadi.

Lug‘atning kirish gismida Britaniya joy nomlarining xronologik rivojlanishi va shakllanish
jarayonlari hagida kengroq ma’lumot beriladi. Irlandiya, Uels va Shotlandiyaga xos bo‘lgan joy
nomlari alohida ko‘rib chigilgan. Bundan tashqari, tadqigotchilar uchun foydali bo‘lgan keng
bibliografiya, eski va yangi hududiy chegaralarni aks ettiruvchi xaritalar hamda joy nomlarida
uchraydigan umumiy elementlar ro'yxati (Glossariy) ham keltirilgan.

XULOSA

Xulosa qilib aytganda, Richard Koates, Patrik Hanks, Ernest Veekley va David Mills
onomastika sohasiga beqgiyos hissa qo'shgan olimlardir. Ularning tadqiqotlari orqgali ismlar,
familiyalar va joy nomlarining tarixiy va lingvistik jihatlari chuqur o‘rganilgan va tahlil qilingan.
Demak, ism, familiya, joy nomlari o‘sha davrning ijtimoiy, siyosiy, madaniy sharoitlari, bo‘lib o‘tgan
voqealar, hodisalar haqgida o‘quvchida ma’lum bir tasavvurlar va tushunchalar hosil bo‘lishiga ham
imkon yaratib berishi mumkin ekan.

